
Y pwer i wneud trefniadau: gweithrediaethau arweinydd a chabinet

4.—(1) Yn achos awdurdod lleol a chanddo weithrediaeth arweinydd a chabinet, mae gan y
personau canlynol bw er i wneud trefniadau o dan reoliadau 6 a 7 ac i wneud trefniadau o dan adran
101(5) o Ddeddf 1972 yn unol & rheoliad 11—

(@

(b)

©

(ch)

y weithrediaeth, aelod o'r weithrediaeth, neu bwyllgor o'r weithrediaeth mewn perthynas
ag unrhyw swyddogaethau a ddyrennir gan drefniadau gweithrediaeth i'r weithrediaeth, i'r
aelod hwnnw neu, yn 6l fel y digwydd, i'r pwyllgor hwnnw;

yn ddarostyngedig i baragraff (2) isod, y weithrediaeth, aelod o'r weithrediacth neu
bwyllgor o'r weithrediaeth mewn perthynas ag unrhyw swyddogaethau y mae arweinydd
y weithrediaeth wedi trefnu iddynt gael eu cyflawni gan y weithrediaeth, yr aclod hwnnw,
neu yn 0l fel y digwydd, y pwyllgor hwnnw;

yn ddarostyngedig i baragraff (2) isod, pwyllgor o't weithrediaeth, mewn perthynas ag
unrhyw swyddogaethau y mae'r weithrediaeth wedi trefnu iddynt gael eu cyflawni gan y
pwyllgor hwnnw yn rhinwedd adran 15(5)(a) o Ddeddf 2000;

arweinydd y weithrediaeth mewn perthynas ag unrhyw swyddogaethau sy'n gyfrifoldeb
i'r weithrediaeth i'r graddau nad ydynt wedi'u dyrannu drwy ddarpariaeth a wnaed mewn
trefniadau gweithrediaeth.

(2) Os yw arweinydd y weithrediaeth yn gwneud unrhyw drefniadau o dan reoliad 6 neu 7 neu'n
gwneud trefniadau o dan adran 101(5) o Ddeddf 1972 yn unol a rheoliad 11, caiff gyfarwyddo,
bryd hynny neu ar unrhyw adeg ddilynol, nad yw paragraff (1)(b) neu (c) uchod i fod yn gymwys
i unthyw un o'r swyddogaethau sy'n dod o dan y trefniadau hynny neu nad yw i fod yn gymwys i
unrhyw un o'r swyddogaethau hynny mewn unrhyw achosion neu amgylchiadau y gallai arweinydd
y weithrediaeth eu cyfarwyddo.



